ԱՄՓՈՓԱԹԵՐԹ  
«ԳՈՒՅՔ ՆՎԻՐԱԲԵՐԵԼՈՒ ՄԱՍԻՆ»
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1.   ՀՀ Շիրակի մարզպետի աշխատակազմ
	21․03․2024 թ․

	
	N 01//02728-2024

	Առաջարկություններ և դիտողություններ չունի 

	2.  Կադաստրի կոմիտե  
	19․03․2024թ․

	
	N  ՍԹ/4414-2024

	Ի պատասխան Ձեր` 2024 թվականի մարտի 11-ի N ԳՍ//7752-2024 գրության՝ «Գույք նվիրաբերելու մասին» ՀՀ կառավարության որոշման նախագծի վերաբերյալ հայտնում ենք հետևյալը.
Հայաստանի Հանրապետության սեփականությունը հանդիսացող (անշարժ գույքի նկատմամբ իրավունքների պետական գրանցման N 30012024-08-0019 վկայական) ՀՀ Շիրակի մարզ, քաղաք Գյումրի, Լիսինյան փողոց, 15 հասցեում գտնվող 08-001-1041-0048 կադաստրային ծածկագրով, բնակավայրերի նպատակային նշանակության, բնակելի կառուցապատման գործառնական նշանակության, 0.10682 հա մակերեսով հողամասն արտացոլված է կադաստրային քարտեզում, սակայն հողամասի մակերեսը (ըստ քարտեզի՝ 0.1218 հա), երկրաչափական տեսքը և գծային չափերը չեն համապատասխանում գույքի նկատմամբ իրավունքի պետական գրանցման տվյալներին (ըստ վկայականի՝ 0.10682 հա): Հաշվի առնելով, որ հողամասը կադաստրային քարտեզում արտացոլվել է առանց շրջադարձային կետերի կոորդինատների, առաջարկում ենք այն կադաստրային քարտեզում ճշգրիտ տեղադրելու համար հետագայում սահմանված կարգով ներկայացնել WGS-84 (ARMREF 02) ազգային գեոդեզիական կոորդինատային համակարգով կազմված hողամասի հատակագիծը՝ հաստատված համայնքի ղեկավարի կողմից:

	Ընդունվել է ի գիտություն։


	3.  ՀՀ ֆինանսների նախարարություն
	22․03․2024թ․

	
	N 01/8-2/5886-2024

	Ձեր 11.03.2024թ. № ԳՍ//7752-2024 գրությամբ ներկայացված՝ «Գույք նվիրաբերելու մասին» ՀՀ կառավարության որոշման նախագծի (այսուհետև Նախագիծ) վերաբերյալ հայտնում ենք հետևյալը.
Նախագծով առաջարկվում է ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեին ամրացված, պետական սեփականություն հանդիսացող՝ ՀՀ Շիրակի մարզ, համայնք Գյումրի, Գյումրի քաղաքի, Լիսինյան փողոց 15 հասցեում գտնվող 1653.8 ք.մ. մակերեսով կիսակառույց շենքը, ինչպես նաև դրա զբաղեցրած, օգտագործման ու սպասարկման համար հատկացված 0.10682 հա մակերեսով հողամասը նվիրաբերել ՀՀ Շիրակի մարզի Գյումրի համայնքին, այնուհետև  անհատույց օգտագործման իրավունքով տրամադրել «Դեպի առաջ» բարեգործական ՀԿ-ին՝ Համայնքի հետ կնքված հուշագրի շրջանակներում ծրագիր իրականացնելու նպատակով։
Համաձայն Նախագծին կից ներկայացված հիմնավորման՝ «Դեպի առաջ» բարեգործական հասարակական կազմակերպությունը պարտավորվում է ներդնել 500.0  հազար ԱՄՆ դոլարի չափով ֆինանսական միջոցներ, լրակառուցել շենքը՝ որպես սոցիալական բնակարաններ և կառուցումից հետո շենքը վերադարձնել համայնքին, իսկ առաջին հարկը թողնել ընկերությանը՝ սոցիալ-կրթական և արտադրական նպատակներով օգտագործելու համար:
Նախագծի 2-րդ կետի 1-ին ենթակետի «բ» բաժնում նշվում է, որ նվիրաբերության պայմանի խախտման դեպքում ՀՀ կառավարության պահանջով նվիրաբերությունը կհամարվի վերացված և նվիրաբերություն ստացողը պարտավոր է ՀՀ-ին վերադարձնել նվիրաբերված գույքը՝ դրա վրա կատարված անբաժանելի բարելավումների հետ միասին, որոնք փոխհատուցման ենթակա չեն։ Սակայն Նախագծից ակնհայտ չէ ծրագրով նախատեսված աշխատանքների իրականացման ժամանակացույցը:
Հետևաբար առաջարկում ենք Նախագծին կից, որպես հավելված ներկայացնել ծրագիր, որտեղ հստակ կնշվի նախատեսվող աշխատանքների արդյունքային չափորոշիչները, աշխատանքների կատարման ժամանակացույցը՝ ըստ տարիների և ներդրումների չափի:

	





Ընդունվել է։ 
Պահանջվող տեղեկատվությունը ստանալու նպատակով հարցում է իրականացվել Գյումրի համայնքին, ի պատասխան որի՝ վերջինս տրամադրել է տեղեկատվություն, որը կցվել է Նախագծի փաթեթին։



